
Zergatik irakurri liburu hau?

Argumentuaren laburpena

Erlazionatutako materialak

Gaiak

Oinarrizko jakintzak

Veneziako harribitxia (José Ramón Ramos)

Gaitasun 
espezifikoak

VENEZIAKO HARRIBITXIA eleberriak abentura, historia eta misterioa bateratzen ditu
benetako toki liluragarri batean: Venezian. Ariadna eta Ludovica protagonisten bidez,  
ikasleek Veneziako hiria, kondairak eta monumentuak ezagutuko dituzte, XV. mendeko
eskuizkribu batek markatutako intrigazko trama bati jarraitzen dioten bitartean. Halaber,
ikaskuntza historikoa eta kulturala, ingurumen-kontzientzia eta balio sozialak sustatzen
dituen irakurketa da.

Ariadna Nafarroatik Veneziara joango da, eta bertan Ludovica ezagutuko du, iragan ilun
samarra duen italiar gaztea. Elkarrekin, Fabio Trentin veneziar merkatariak 1496an
idatzitako eskuizkribu bat aurkituko dute. Ezkutuko pistek gidatuta, hiria zeharkatzen dute,
eta kondaira, enigma eta pertsonaia misteriotsuei aurre egiten diete. Nobelak gertakari
historikoak eta Veneziako kondairak suspensezko eta bilaketa pertsonaleko trama batekin
nahasten ditu.

DOKUMENTALA: 
Venezia. Euskalonski. Eitb, 2023.

Norberaren eta besteen nortasunei eusten dieten oinarriak identifikatzea.
Prozesu geografikoak, historikoak eta kulturalak ulertzea.

Bestelako
gaitasunak

Kontzientzia eta adierazpen kulturalerako gaitasuna.
Gaitasun pertsonala, soziala eta ikasten ikastekoa.

FILMA: 
Handia. Jon Garaño & Aitor Arregi Galdos, 2017.

Misterioak eta kondairak. 
Onarpen pertsonala.
Arkitektura eta kultura.

Ondare historiko eta kulturalaren esanahia, ondare kolektibo gisa.
Ingurumen-kontzientzia.

Irakasgaiak
Geografia eta Historia.

Euskara eta literatura.

LIBURUA: 
Euskal Herriko leiendak. Toti Martínez de Lezea, 2021.

176 orrialde

Mailak

Jardueren proposamena

Banaka egiteko

Bikoteka egiteko

Taldeka egiteko

IKT

Enpatia-tailerra

Veneziako mapa.
Ikasleek Veneziako mapa batean eleberrian aipatzen diren lekuak aurkituko dituzte, eta
deskribapen labur bat idatziko dute.

Alegiazko elkarrizketa.
Bikoteka, ikasle batek egungo kazetariaren rola hartuko du, eta bestea Fabio Trentin
bihurtuko da. Kazetaritzaz arduratzen denak bere bizitzari, familiari, garai historikoari eta
bitxiaren misterioari buruzko bost galdera prestatu beharko ditu. Fabiok bere ikuspegitik
erantzungo ditu, bere garaiko emozio eta sinesmenekin.

Eztabaida: “Hiri historikoak iraganean ziren bezala gorde behar al dira?”.
Talde batek ondare historiko eta kulturalaren kontserbazioa defendatu beharko du
(identitatea, turismoa, etorkizunerako ondarea), eta beste batek eragozpenak azalduko ditu
(kostu ekonomikoa, klima aldaketaren arriskuak, zailtasun teknikoa). Gero, argudioak
bateratu eta adostutako ondorioak aterako dituzte.

Veneziako tour birtuala.
Google Maps edo Google Earth erabiliz, ikasleek ibilbide birtuala egingo dute Venezian,
eleberriaren iruditegia hobeto ezagutu dezaten. Istorioan agertzen diren funtsezko hiru
leku bilatuko dituzte gutxienez. Leku bakoitzeko pantaila-irudi bat egingo dute, eta 3-4
lerroko argazki-oin bat idatziko dute. Bertan, aukeratutako tokiak eleberrian duen
garrantzia azalduko dute, eta tokiko datu historiko edo kultural erreal bat eman beharko
dute.

Nire herriko kondaira.
Banaka, ikasle bakoitzak bere herriko edo hiriko kondaira, mito edo historia herrikoi bat
ikertu beharko du (adibidez, kobazulo misteriotsu bat, pertsonaia ospetsu bat, tradizio bitxi
bat...). Ondoren, orrialde batean bere narrazio estiloarekin azalduko du. Amaieran, horma-
irudi edo talde-koaderno bat egin daiteke bildutako kondaira guztiekin.

